
SULIT

PEMBERITAHUAN PERTANYAAN DEWAN RAKYAT 
MESYUARAT KETIGA, PENGGAL KELIMA, 

PARLIMEN KETIGA BELAS

PERTANYAAN LISAN

DARIPADA TUAN WONG LING BIU
[SARIKEI - BN]

TARIKH 15 NOVEMBER 2017 (RABU)

SOALAN NO.46

Minta MENTERI BELIA DAN SUKAN menyatakan berapakah 

perbelanjaan yang digunakan oleh Kerajaan bagi menganjurkan SEA 

Games Ke-29. Apakah dan berapakah jumlah wang yang negara kita 
perolehi dari pihak penaja.

JAWAPAN

Yang di-Pertua,

1. Jumlah perbelanjaan keseluruhan yang digunakan sepanjang 

penganjuran Sukan SEA ke-29 masih dalam proses pengemaskinian di 

mana masih terdapat beberapa bayaran kepada pihak pembekal yang 

masih sedang dalam proses bayaran dan dijangka akan diselesaikan 

sebelum akhir tahun ini. Semua jawatankuasa yang terdiri daripada 

pelbagai agensi dan jabatan kerajaan telah mematuhi semua peraturan 

yang ditetapkan dan dikawal selia oleh Kementerian Kewangan serta 

menggunakan peruntukan yang telah ditetapkan secara optimum.

2. Dalam pada itu, bagi menyokong peruntukan yang sedia ada, 

kementerian juga telah berjaya meraih jumlah tajaan sebanyak 

RM101.6 juta daripada 44 syarikat dari dalam dan luar negara yang 

terdiri daripada 6 penaja Platinum, 6 penaja Emas, 9 penaja Perak dan 

22 penaja Gangsa.

3. Jumlah wang tunai yang berjaya diperolehi daripada penajaan ini 

adalah sebanyak RM27.5 juta manakala jumlah nilai bagi tajaan 

barangan dan perkhidmatan adalah RM74.1 juta. Jumlah tajaan yang 

berjaya diperolehi telah melebihi sasaran kementerian iaitu sebanyak 

RM80 juta.

Sekian, terima kasih.

PEMBERITAHUAN PERTANYAAN DEWAN RAKYAT 

TUAN ZAIRIL KHIR JOHARI 
[BUKIT BENDERA - DAP]

15 NOVEMBER 2017 (RABU)

SOALAN N0.47

Minta MENTERI BELIA DAN SUKAN menyatakan nama syarikat yang 

diberi konsesi penjualan dan pengurusan tiket Sukan SEA 2017 dan 

pewajaran pemilihan syarikat tersebut.

JAWAPAN

Yang di-Pertua,

Untuk makluman Ahli Yang Berhormat, penjualan dan pengurusan tiket 

Sukan SEA 2017 adalah dilaksanakan oleh Perbadanan Stadium Malaysia 

(PSM) dengan kerjasama rakan teknikal iaitu SeatAdvisor Sdn. Bhd. PSM 

dipilih berdasarkan pengalaman luas dalam dalam urusan penjualan dan 

pengurusan tiket, khususnya acara sukan. Sistem tiket yang digunakan 

oleh PSM juga digunakan untuk penjualan tiket bagi acara besar lain 

seperti konsert-konsert artis antarabangsa, Formula 1 dan MotoGP.

Sekian, terima kasih.

